
ᐳᕙᕐᓗᓈᓗᒃ COVID-19 ᐱᓪᓗᒍ, 
KRG-ᑯᑦ ᐊᑐᓕᕐᑎᓯᔪᕕᓃᑦ 
ᐱᔭᑦᓴᒥᒃ ᓂᕿᑖᒍᑎᒥᒃ ᐃᓄᑐᖃᕐᓄᑦ 
ᑭᖕᖒᒪᑦᓯᔪᓄᓪᓗ

COVID-19 ᐱᓪᓗᒍ, KRG-ᑯᑦ ᐊᑐᓕᕐᑎᓯᔪᕕᓃᑦ ᐁᕆᓕ 7-ᒥᒃ ᒪᕐᕉᓕᖓᔪᒥᒃ 
ᓂᕿᑖᒍᑎᒥᒃ ᑐᒑᖓᔪᖅ ᐃᓄᑐᖃᕐᓄᑦ ᑭᖕᖒᒪᑦᓯᔪᓄᓪᓗ.

ᓂᕿᑖᒍᑏᑦ ᐃᓄᑐᖃᕐᓅᑐᑦ, ᐃᓄᑐᙯᑦ 60-ᐅᑉ ᐅᖓᑖᓄᑦ ᐅᑭᐅᓖᑦ 
$200-ᒑᕐᑐᓂᑦ ᓂᕿᑖᖃᑦᑕᑐᑦ ᑕᕐᕿᑕᒫᑦ ᐱᖓᓲᓕᕐᑐᓂᑦ. ᓂᐅᕕᐊᑦᓴᓕᒫᑦ 
ᐱᔭᐅᒍᓐᓇᑐᑦ ᒪᑯᐊᒍᖕᖏᑐᐃᑦ ᐃᒥᐊᓗᐃᑦ, ᑳᓴᓖᑦ, ᑐᐹᑮᑦ ᓴᕐᕓᒍᑏᓗ. 
ᐱᓇᓱᐊᒍᑎᕗᑦ ᐱᒍᑦᔨᓂᖅ ᐃᑲᔫᑎᐅᓗᐊᕐᑐᑐᖅ ᐃᓄᑐᖃᕐᓄᑦ 
ᓂᐅᕕᒍᓐᓇᐅᑎᐅᓗᑎᒃ ᓂᕆᔭᑦᓴᓂᑦ. ᑕᒪᓐᓇ ᑲᔪᓯᕐᓂᐊᑐᖅ ᑕᕐᕿᐅᑉ 
ᓄᖕᖑᐊᓄᑦ ᔫᓂ-ᒥ ᓄᑕᓯᓕᕐᓂᐊᒪᖔᑦ ᑐᑭᑖᕐᓂᐊᑐᖅ. 

ᒪᕐᕈᐊᓂ KRG-ᑯᑦ ᓂᕿᑖᒍᑎᓄᑦ ᐱᔭᑦᓴᖁᑎᖓ ᐃᑲᔪᕐᓯᒍᑎ ᐃᓄᓐᓄᑦ 
ᑮᓇᐅᔦᓪᓘᑐᓄᑦ ᒪᓐᓇᐅᔪᖅ. ᐱᒍᓐᓇᑐᐃᑦ ᓂᕿᑖᒍᓐᓇᐅᑎᓄᑦ ᐱᓇᓱᐊᒍᓰᒃ 
ᒪᕐᕈᑕᒫᑦ ᐱᒋᐊᖕᖓᕕᓕᒃ ᒫᑦᓯ 13, 2020-ᒥ. ᑕᓐᓇ ᐃᑲᔪᕐᓯᐅᑎ ᐱᓇᓱᕋᕐᒥᓂᒃ 
ᓄᕐᖃᖓᑫᓐᓇᑐᓄᑦ ᐳᕙᕐᓗᓈᓗᒻᒧᑦ COVID-19 ᑮᓇᐅᔭᓕᐅᖕᖏᓚᕿᔪᓄᑦ 
ᐅᕝᕙᓘᓐᓃᑦ ᑮᓇᐅᑎᒍᑦ ᐃᓛᕐᑐᑕᐅᒪᔨᐊᓖᑦ ᐃᑲᔫᑎᑖᖕᖏᑐᓄᓪᓘᓃᑦ. 
ᑮᓇᐅᔭᑎᒍᑦ ᐊᕐᓱᕈᕐᓇᑐᒃᑰᑐᐃᑦ ᐱᓇᓱᖕᖏᓇᒥᒃ ᐃᓄᑐᖃᕐᓂᑦ ᐃᑲᔪᕋᒥᒃ 
ᐃᓚᖁᑎᒻᒥᓂᓪᓘᓃᑦ ᐱᒐᓱᐊᕈᓐᓇᒥᔪᐃᑦ.

ᑕᒪᓐᓇ ᓄᕐᖃᒍᒫᕐᑐᖅ ᔫᓂ 30, 2020-ᒥ.

KRG-ᑯᑦ ᑮᓇᐅᔭᖃᕐᑎᓯᔪᐃᑦ ᓄᓇᕕᒻᒥ 
ᓴᓇᖕᖑᐊᑎᖏᓐᓄᑦ ᐊᕙᑕᒃᑯᑦ ᐊᑖᒍᑦ

ᕖᕗᐊᕆ 25-ᒥ, KRG-ᑯᑦ ᐊᖏᒍᑎᖃᓚᐅᔪᑦ ᐃᑲᔪᒍᓐᓇᐅᑎᓂᑦ 
$82,000-ᓂ ᓄᓇᕕᐅᑉ ᓴᓇᖕᖑᐊᑎᖏᓐᓄᑦ. ᐊᕙᑕᖅ ᐱᐅᓯᑐᖃᓕᕆᕕᒃ 
ᑲᒪᕆᔭᖃᕐᓂᐊᑐᖅ ᐱᔭᑦᓴᒥᒃ ᓴᓇᖕᖑᐊᑎᓂᑦ ᑮᓇᐅᔭᖃᕐᑎᓯᓂᕐᒥᑦ 
ᐃᓘᓐᓇᖓ ᑮᓇᐅᔭᖅ KRG-ᑯᓂ ᐱᓯᒪᓐᓂᐊᓕᕐᑐᖅ. 

ᐱᔭᑦᓴᖅ ᐃᓂᖏᕐᓯᔪᖅ ᓴᓇᖕᖑᐊᑎᓂᑦ ᐃᑲᔪᕐᓯᒍᑎᐅᓚᐅᔪᒥᒃ 
ᐱᓇᓱᖃᑎᒋᓚᐅᔭᒥᓂᒃ ᑯᐯ-ᑯᑦ ᓴᓇᖕᖑᐊᑎᓄᑦ ᐃᑲᔪᕐᓯᒍᑏᑦ (Conseil 
des Arts et des Lettres du Québec). ᑐᑭᑖᕐᑕᕕᓂᖅ, ᐊᕙᑕᒃᑯᑦ 
KRG-ᑯᓗ ᐃᑲᔪᕐᓯᖃᑎᒌᕐᓂᐊᓕᕐᓱᑎᒃ ᓇᒻᒥᓂᓪᓗ ᐱᔭᑦᓴᖃᒍᒫᕐᓂᐊᓯᑦᓱᑎᒃ 

ᐳᓖᓰᑦ (KRPF) ᐆᑦᑐᒐᕐᑐᐃᑦ 
ᐊᐅᓚᔫᓕᐅᒍᑎᓂᑦ ᑎᒥᒻᒧᑦ 
ᐊᑕᔪᓂᒃ

ᑲ ᑎ ᕕ ᐅ ᑉ  ᐳ ᓖ ᓯ ᖏ ᑦ 
ᐆᑦᑐᒋᐊᖕᖓᓕᕐᑐᐃᑦ ᑎᒥᒻᒧᑦ 
ᐊᑕᔪᓂᒃ ᐊᐅᓚᔫᓕᐅᒍᑎᓂᑦ 
ᐱ ᓇ ᓱ ᐊ ᓕ ᒍ ᑦ ᑎ ᒃ 
ᖃᐅᔨᓴᒋᐊᖕᖓᐅᑎᐅᔪ ᑦ 
ᐱᕆᐊᓚᐅᔪᑦ ᔮᓄᐊᕆ 2020-ᒥ. 

ᐱᔭᑦᓴᖅ ᖃᐅᔨᓴᕐᓂᒨᓕᖓᔪᖅ ᖃᓄᖅ ᐱᐅᓯᖃᕐᒪᖔᑦᑕ 
ᐊᑑᑎᔭᐅᒍᑎᑦᓯᓗᓂᓪᓗ ᐱᖓᓲᔪᕐᑐᓂᑦ ᐊᐅᓚᔫᓕᐅᒍᑎᓂᑦ 
ᐊᕐᕌᒍᒥ. ᐳᓖᓯ ᐊᑑᕐᑐᖅ ᐊᐅᓚᔫᓕᐅᒋᐊᖃᕐᓂᐊᑐᖅ 
ᓄᕐᖃᑎᑦᓯᓕᒍᓂ ᐃᒦᑦᑐᓂᑦ ᐅᖃᐅᓯᑎᒍᑦ ᐱᓂᕐᓗᑐᓄᑦ, 
ᐋᖓᔮᕐᓇᑐᕐᓯᒪᓗᓂ ᐃᖏᕐᕋᐅᑎᓯᔪᓄᑦ ᖃᓄᑐᐃᓐᓇᓗ 
ᐱᓂᕐᓗᓂᐊᕐᑐᓄᑦ. ᕈᓐᓇᒍᓂ, ᐳᓖᓯ ᑐᓴᕐᑎᓯᕐᓂᐊᑐᖅ ᐃᓄᓐᓂᑦ 
ᐊᐅᓚᔫᓕᐅᓕᒐᒥ ᐊᐅᓚᔫᓕᐅᕐᑕᒥᓂᓪᓗ ᓄᕐᖃᑎᑦᓯᓕᒐᒥ ᐃᓄᐃᑦ 
ᑲᖕᖑᓇᕐᑐᒨᖁᒍᓐᓀᓗᒋᑦ. 

ᐊᐅᓚᔫᓕᐅᒍᑏᑦ ᐊᑑᑎᓂᖓ ᑐᑭᓯᒍᓐᓇᐅᑎᐅᓂᐊᕐᑐᖅ 
ᐳᓖᓯᐅᑉ ᐊᑑᑎᔭᖏᓐᓂᑦ, ᐃᓄᓐᓄᑦ ᑐᑭᓯᔭᐅᒍᓐᓇᐅᑎᖓᓂᑦ 
ᖃᐅᔨᒪᑎᑦᓯᓂᕐᒥᑦ ᐱᓂᕐᓗᑐᓂᓪᓗ ᓄᐃᑦᓯᒍᑎᐅᓗᓂ, ᐆᑦᑑᑎᒋᓗᒍ. 

ᑕᒪᓐᓇ ᐱᔭᑦᓴᖅ ᐱᑦᓯᐊᑐᐊᕐᐸᑦ, ᑲᑎᕕᐅᑉ ᐳᓖᓯᖏᑦ 
ᐊᑐᓕᕐᑎᓯᒍᒫᕐᓂᐊᑐᑦ ᐊᐅᓚᔫᓕᐅᒍᑎᓂᑦ ᓄᓇᓕᓕᒫᓂᑦ 14-ᓂ.

ᓄᓇᕕᐅᑉ ᐃᓄᖏᓐᓂᑦ ᓄᓇᕕᒻᒥᐅᓅᓕᖓᓗᓂ, ᑲᔪᓯᖁᓪᓗᒋᑦ ᐃᓄᐃᑦ 
ᓴᓇᖕᖑᐊᑎᖏᑦ.

  P ᖃᐅᔨᕆᐊᕈᒪᒍᕕᑦ ᐱᑦᓴᒥᒃ ᐅᕝᕙᓘᓐᓃᑦ ᐃᓚᐅᒐᓱᐊᕈᒪᒍᕕᑦ, ᐅᖄᓚᒋᑦ 
ᐅᕘᖓ 1-800-361-5029 ᖃᕆᑕᐅᔭᒃᑯᓘᓐᓃᑦ ᐊᓪᓚᓗᑎᑦ ᐅᕘᖓ 
olivialyat@avataq.qc.ca. 

ᐱᓂᕐᓗᓃᑦ ᑲᑕᑦᑐᑦ ᓄᓇᕕᒻᒥ

ᐱᓂᕐᓗᓃᑦ ᐊᒻᒪᑕᐅᔪᕕᓃᑦ ᐳᓖᓯᒃᑯᓄᑦ (KRPF) ᑎᒍᔭᐅᒪᔪᕕᓃᓪᓗ ᑲᑕᑦᑐᑦ 
41%-ᓂᒃ ᐁᕆᓕᒥ ᐅᑦᑐᒐᐅᑎᒋᑦᓱᒍ ᒫᑦᓯ. 

ᑎᒍᔭᐅᒪᔪᕕᓃᑦ ᓄᓇᓕᓐᓂᑦ ᐊᖏᓂᑦᓴᓂᑦ ᑌᒫᑦᓭᓈᕐᓂᒥᔪᐃᑦ. ᐳᕕᕐᓂᑐᒥ, 
ᑎᒍᔭᐅᒪᔪᕕᓃᑦ 20-ᒐᓚᐅᓚᐅᕐᑐᑦ ᐁᕆᓕᒥ, ᐃᒦᓪᓗᐊᓚᐅᕐᓱᑎᒃ 212 ᒫᑦᓯᒥ, 
90%-ᓂᑦ ᑲᑕᑦᑐᖅ. ᓴᓪᓗᓂ, ᑌᒫᑦᓭᓇᖅ ᐱᐅᓯᖃᓚᐅᕐᑐᖅ ᑎᒍᔭᐅᒪᔪᕕᓃᑦ 
7-ᒐᓚᐅᓚᐅᕐᑐᑦ ᐁᕆᓕᒥ, ᐃᒦᓪᓗᐊᓚᐅᕐᓱᑎᒃ 43 ᒫᑦᓯᒥ. 

ᑕᒪᓐᓇ ᐱᓂᓪᓗᓃᑦ ᑲᑕᓚᕿᒍᑎᑐᐊᕆᖕᖏᑕᖏᑦ ᐃᒥᐊᓘᑉ ᐱᖁᔭᓕᐊᖏᓐᓄᑦ 
ᐊᓂᕐᕋᓯᒪᕆᐊᖃᕐᓂᒧᓪᓗ: ᐳᓖᓰᑦ (KRPF-ᑯᑦ) ᑎᒍᔨᓐᓂᖃᑦᑕᒪᑕ 
ᐋᖓᔮᕐᓇᑐᓂᑦ ᐊᕐᕌᒍᒨᓚᐅᔪᑎᓗᑕ ᐃᑲᔪᕐᓯᒪᔪᑦᓴᐅᔪᖅ. ᒪᕆᓪᓕ, 
ᔮᓄᐊᕆ 1-ᒥ ᐁᕆᓕ 30-ᒧ, ᑲᑎᕕᐅᑉ ᐳᓖᓯᖏᑦ ᑎᒍᔨᓐᓂᓚᐅᔪᑦ 
$639,000-ᒑᕐᑐᓂᑦ ᐱᑑᒪᓐᓇᑐᓂᑦ ᐋᖓᔮᕐᓇᑐᓂᓪᓗ. 

ᒫᑦᓯ 8, 2020-ᒥ ᐊᕐᕌᒍᒃ 50-
ᐅᒍᑎᖓ ᓯᓚᕐᔪᐊᒥ ᐅᑭᐅᕐᑕᑐᒥᐅᑦ 
ᐱᖕᖑᐊᓂᕐᔪᐊᖓ (Arctic Winter 
Games)  ᓄᕐᖃᑎᑕᕕᓂᒃ ᐱᓪᓗᒍ 
ᐳᕙᕐᓗᓈᓗᒃ Covid-19 ᓯᓚᕐᔪᐊᒥ. 
ᑐᓴᕐᓱᒍ ᐊᓕᐊᓇᓚᐅᔪᖕᖏᑐᖅ 
ᐱᖕᖑᐊᑎᓕᒫᓄᑦ  ᓯᓚᕐᔪᐊᒥ 
ᓄᓇᕕᒻᒥᐅᓄᒐᓴᖅ. ᑭᓯᐊᓂ, 

2020-ᒥ ᓯᓚᕐᔪᐊᒥ ᐅᑭᐅᕐᑕᑐᒥᐅᑦ ᐱᖕᖑᐊᓂᕐᔪᐊᖓ ᓄᕐᖃᖓᔪᖅ

KRG-ᑯᑦ ᖃᐅᔨᒪᓂᕐᓂᑦ ᓄᐃᑦᓯᔪᖅ 
ᐊᑦᓴᓃᑦ ᓴᓇᖕᖑᐊᑏᑦ ᓱᖃᑦᓯᓂᖓᓂ 
(Northern Lights Tradeshow)

ᑌᒫᕆᐊᓪᓚᒃ ᐊᕐᕌᒍᓕᕐᑐᒥ KRG-ᑯᑦ ᐃᓚᐅᓚᔪᑦ ᒪᕐᕉᓂᒃ ᐊᕐᕌᒍᑕᒫᕐᑕᑐᒥᒃ 
ᐊᑦᓴᓃᑦ ᓱᖃᑦᓯᓂᖓᓂ (Northern Lights Tradeshow) ᕖᕗᐊᕆ 
5-ᒥ 8-ᒧ, 2020-ᒥ, ᐋᑕᕗᐊ-ᒥ. ᓱᖃᑦᓯᓂᖅ ᐱᒍᓐᓇᐅᑎᐅᓚᐅᔪᖅ 
ᐊᒥᓱᓄᑦ ᑎᒥᐅᔪᓄᑦ ᑲᓇᑕᐅᑉ ᑕᕐᕋᖓᓂ ᐊᕐᖁᑎᐅᑦᓱᓂᓗ 
ᐃᑲᔪᖃᑎᒌᕐᓂᒥᑦ ᑐᓂᓯᑎᑦᓯᓂᕐᒥᓗ ᖃᐅᔨᒪᓂᕐᓂᑦ ᐃᓱᒪᓇᕐᑐᓂᓪᓗ. 

KRG-ᑯᑦ ᐊᖓᔪᕐᖄᖓ ᔨᐊᓂᕙ ᒪᓂᖅ KRG-ᑯᓗ ᑲᒪᔨᒻᒪᕆᖓ 
ᒣᑯ ᑯᐊᑕ ᐃᓚᐅᓚᐅᔫᒃ ᓱᖃᑦᓯᔪᓂᑦ, ᐱᓇᓱᑏᓗ ᐊᑦᔨᐅᖏᑦᑐᓂᑦ 
ᐱᓇᓱᒐᓖᑦ. ᐅᓪᓗᓂᑦ ᐱᖓᒧᓂᑦ, KRG-ᑯᑦ ᓄᐃᑕᑎᑦᓯᓚᐅᔪᑦ ᑐᑭᓯᑎᑦᓯᓱᑎᒃ 
KRG-ᑯᑦ ᐊᑑᑎᖃᕐᓂᖓᓂ ᐱᔭᑦᓴᖏᓐᓂᓗ. ᑐᑭᓯᑎᑦᓯᒍᑎᐅᓚᐅᔪᖅ 
KRG-ᑯᑦ ᐱᕙᓪᓕᐊᓂᖓᓂ ᐃᓕᑕᕐᓇᑎᑦᓯᓱᑎᓪᓗ ᓄᓇᕕᒻᒥ ᑎᒥᐅᔪᖏᓐᓂᓗ. 

N-REPAC: ᓄᓇᕕᐅᑉ ᐅᐃᒻᒪᓇᕐᑐᓄᑦ 
ᐊᑐᐃᓐᓇᐅᓂᓕᕆᔩᑦ

ᐳᕙᕐᓗᓈᓗᒃ COVID-19 ᐅᐃᒻᒪᓇᕐᑐᓂᑦ ᐊᑐᐃᓐᓇᐅᓂᖃᒋᐊᖃᕐᑎᓯᓚᐅᔪᖅ 
ᓄᓇᕕᒻᒥ ᐱᐅᓯᒋᔭᐅᓚᐅᕐᓯᒪᖕᖏᒧᑦ. 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᑭᐅᑦᓴᐅᑎᒋᕆᓚᐅᔪᖅ ᐅᒃᑯᐃᓯᑦᓱᑎᒃ ᐆᒥᖓ 
ᓄᓇᕕᐅᑉ ᑲᑎᒪᔨᖏᑦ ᐅᐃᒻᒪᓇᕐᑐᓄᑦ ᐊᑐᐃᓐᓇᐅᒋᐊᖃᕐᓂᖅ, ᐊᑎᖃᕐᒥᔪᖅ 
N-REPAC-ᒥ (Nunavik Regional Emergency Preparedness 
Advisory Committee): ᓄᓇᕕᐅᑉ ᐅᐃᒻᒪᓇᕐᑐᓄᑦ ᐊᑐᐃᓐᓇᐅᓂᓕᕆᔩᑦ.

ᒪᑯᐊᓚᑳᑦ ᐱᓇᓱᐊᓚᐅᕐᑕᖏᑦ N-REPAC-ᑯᑦ:

ᒫᑦᓯ 12, 2020-ᒥ:
  ᑯᐯ ᑲᕙᒪᖓ ᐅᐃᒻᒪᓇᕐᑎᓯᓚᐅᔪᖅ ᑯᐯᒥ ᐃᓄᓕᓕᒫᑎᒍᑦ 

ᐃᓗᓯᕐᓱᓯᐊᕐᓂᒧᑦ. ᐃᓗᓯᕐᓱᓯᐊᕐᓂᒧᑦ ᐱᓇᓱᑦᑎᖏᑦ 
ᐅᓐᓂᑐᐃᓯᓚᐅᔪᑦ ᓄᕐᖃᒍᓐᓇᖁᓪᓗᒋᑦ ᐅᖏᓯᓪᓕᐊᒋᐊᓪᓗᒋᓪᓘᓃᑦ 
ᓄᓇᕕᒻᒥ ᑲᓲᒪᕕᐅᒍᓐᓇᑐᓕᒫᑦ.

ᒫᑦᓯ 17, 2020-ᒥ:
  N-REPAC-ᑯᑦ ᑲᑎᒪᓐᓂᖃᕆᐊᖕᖓᓚᐅᔪᑦ ᓄᓇᕕᒻᒥ 

ᐃᓗᓯᓕᕆᓂᕐᒧᑦ ᑲᑎᒪᔨᖏᓐᓂᑦ (NRBHSS). 

ᒫᑦᓯ 19, 2020-ᒥ:
  ᖃᖓᑦᑕᐅᓯᒍᑎᓕᒫᑦ ᐊᑑᒻᒪᕆᖕᖏᑐᑦ ᓄᓇᕐᖃᖓᑎᑕᐅᓚᐅᔪᑦ 

ᓄᓇᕕᒻᒨᓕᖓᔪᑦ ᖃᓪᓗᓈᓂᑦ. 

ᒫᑦᓯ 20, 2020-ᒥ:
  ᐊᑕᐅᑦᓯᑰᓕᕐᑎᓯᓂᖅ ᓄᓇᓖᑦ ᓯᕗᓕᕐᑎᖏᑦ ᓄᓇᕕᒻᒥ ᖃᐅᑕᒫᓪᓗ 

ᑐᓴᐅᒪᐅᑎᓯᑦᓱᑎᒃ. 

ᒫᑦᓯ 22, 2020-ᒥ:
  ᖃᖓᑦᑕᐅᓯᒍᑎᓕᒫᑦ ᐅᔭᕋᓐᓂᐊᑏᑦ (Raglan, Canadian 

Royalties) ᐱᓇᓱᑦᑎᖏᓐᓄᑦ ᓄᕐᖃᖓᑎᑕᐅᓚᐅᔪᑦ. 

ᑕᒪᓐᓇ ᐃᓄᓕᒫᓄᑦ ᑐᑭᓯᓇᓚᐅᔪᖅ ᐱᕕᑦᓴᖃᖕᖏᒪᑦ.

ᐊᐳᑲᓪᓚᓇᓚᐅᔪᖅ ᓄᓇᕕᒻᒥᐅᑦ ᐱᖕᖑᐊᑎᖏᓐᓄᑦ ᐃᙯᓕᓭᔨᖏᓐᓄᓗ. 
ᑖᑦᓱᒥᖓ ᐊᑑᑎᖃᕐᓂᐊᑐᑦ ᐱᕆᐅᕐᓴᓗᑎᒃ ᓲᖑᓂᕐᓴᐅᒐᓱᓛᕐᒧᑦ 
ᐱᖕᖑᐊᓂᖃᓛᓕᕐᐸᑦ ᐅᑭᐅᕐᑕᑐᒥᐅᑦ ᐱᖕᖑᐊᓂᕐᔪᐊᖓᓂ. 
KRG-ᑯᑦ ᓱᖃᑦᓯᓂᕐᒧᑦ ᐱᓇᓱᖃᕐᕕᖓ ᐱᒍᓐᓇᑎᑦᓯᑯᑖᕐᓂᐊᑐᑦ ᓄᓇᕕᐅᑉ 
ᐅᕕᒐᕐᑐᖏᓐᓂᑦ ᑲᔪᓯᔪᒥᒃ ᐱᕆᐅᕐᓴᑎᑦᓯᓗᑎᒃ ᐃᓄᐃᑦ ᐱᖕᖑᐊᒍᓯᖏᓐᓂᑦ. 

ᐱᖕᖑᐊᓂᕐᔪᐊᖅ (AWG) ᐊᑑᑎᒍᒫᕐᑐᖅ ᐋᓪᐸᐅᑕ-ᒥ (Wood Buffalo, 
Alberta), 2022-ᒥ.

ᐃᕐᖃᑐᐃᔩᑦ (Justice Pro Bono) 
ᑮᓇᔭᖃᕐᑎᑌᑦ $222 000-ᓂᑦ 
ᐃᕐᖃᑐᐃᒍᑎᓂᒃ ᓄᓇᕕᒻᒥ

ᕖᕗᐊᕆ 19-ᒥ, ᒫᓐᑐᔨᐊᓪ-ᒥ, ᐃᕐᖃᑐᐃᔩᑦ (Justice Pro 
Bono-ᑯᑦ ) ᑮᓇᐅᔭᓂᑦ ᓄᐊᑦᓯᓚᐅᔪᖅ ᑲᑎᒪᕕᐅᓚᐅᔪᒥ 
ᓄᓇᕕᒻᒥ ᐃᕐᖃᑐᐃᕕᖃᒍᓐᓇᐅᑎᐅᓚᖓᔪᓂᑦ ᐊᑭᖃᖕᖏᑐᒃᑯᑦ. 
KRG-ᑯᑦ ᐃᑲᔪᕐᓯᓯᓚᐅᔪᑦ $10,000 ᐃᓚᕆᐊᕐᓯᓱᑎᒃ ᑖᑦᓱᒧᖓ 
$220,000-ᓄᑦ ᑲᑎᕐᓱᐊᕕᓂᖏᓐᓂᑦ ᑎᒥᐅᔪᒧᑦ.

ᐅᒃᑯᐃᒋᐊᖕᖓᕕᖓ 2008-ᒥ ᑯᐯ-ᒥ ᐃᕐᖃᑐᐃᔩᑦ ᐊᑮᑦᑐᑯᑦ 
ᐱᒍᑦᔨᓂᖓᓄᑦ (Quebec Bar Association Justice Pro Bono) 
ᐃᑲᔪᕐᓯᔪᑦ ᑭᖕᖒᒪᑦᓯᔪᓂᑦ ᑮᓇᐅᔭᓕᕆᔨᐅᖕᖏᑐᓄᓪᓗ ᑎᒥᐅᔪᓄᑦ 
ᐃᕐᖃᑐᐃᕕᖃᒍᓐᓇᑎᑦᓯᔪᑦ. ᐊᑦᔨᖑᐊᒥ: ᔮᒃ ᕈ. ᕘᕐᓂᔨ, ᐊᖓᔪᕐᖄᖓ ᐃᕐᖃᑐᐃᔨᒻᒪᕇᑦ ᑯᐯ-ᒥ (Chief Justice 

of the Superior Court of Quebec) ᐊᒻᒪᓗ ᔪᐋᓐ ᕗᕐᑌ, ᐊᖓᔪᕐᖄᖓ 
KRG-ᑯᑦ ᐱᖁᔭᑎᒍᑦ, ᐃᓅᓯᒃᑯᑦ-ᐱᑯᔭᕐᑎᒎᕐᓂᒧᑦ, ᓄᓇᓕᓐᓂᓗ ᑲᒪᒋᔭᖃᕐᓂᒧᑦ 
ᐱᓇᓱᕝᕕᖓ. 

ᒫᑦᓯ 23, 2020-ᒥ:
  ᖃᖓᑦᑕᐅᓯᒍᑎᓕᒫᑦ ᐊᑐᒻᒪᕆᖕᖏᑐᑦ ᓄᕐᖃᖓᑎᑕᐅᓚᐅᔪᑦ 

ᓄᓇᕕᒻᒥ ᑐᓴᕐᑎᓯᒍᑎᐅᓚᐅᔪᒻᒥᔪᖅ.

ᒫᑦᓯ 24, 2020-ᒥ: 
  ᐃᓕᓐᓂᐊᕕᓕᒫᑦ ᐅᒃᑯᐊᓯᒪᓐᓂᐊᑐᑦ ᐊᕐᕋᒎᖓᓅᓕᖓᔪᓕᒫᖅ.
  ᐱᖁᔭᓕᕐᕿᖃᕐᓂᐊᑐᖅ ᐃᒥᐊᓗᓂᒃ ᓂᐅᕐᕈᓭᓂᒧᑦ ᐊᑐᓕᕐᑎᑕᐅᔪᖅ 

ᓂᐅᕕᕐᕕᓄᑦ ᑎᑭᑎᑦᓯᔨᖏᓐᓄᑦᓗ.

ᒫᑦᓯ 28, 2020-ᒥ: 
  ᖃᐅᔨᔭᐅᕆᐊᖕᖓᐅᑎᐅᓚᐅᔪᖅ COVID-19-ᓕᒃ ᓴᓪᓗᓂ.
  ᐊᑐᓕᕐᑎᑕᐅᓚᐅᔪᖅ ᒪᓕᒉᑦ ᑭᓇᑐᐃᓐᓇᖅ ᖃᓪᓗᓈᓂ ᑎᑭᑦᑐᖅ 

ᐅᓪᓗᓂᑦ 14-ᓂ ᐊᓂᕐᕋᓯᒣᓐᓇᕆᐊᖃᒋᐊᒥᒃ.

ᒫᑦᓯ 29, 2020-ᒥ: 
  ᐊᓂᕐᕋᓯᒪᕆᐊᖃᕐᓂᑖᓚᐅᔪᑦ ᓄᓇᓕᓕᒫᓂᑦ 14-ᓂ ᓄᓇᕕᒻᒥ.
  ᖃᖓᑦᑕᐅᓯᒍᑎᓕᒫᑦ ᓄᓇᓕᓐᓂᑦ ᓄᓇᓕᓐᓄᑦ ᓯᑮᑐᒃᑯᕋᓴᖅ 

ᓄᕐᖃᖓᑎᑕᐅᓚᐅᔪᑦ.

ᐁᕆᓕ 2, 2020-ᒥ: 
  ᐅᐃᒻᒪᓇᕐᑐᓄᑦ ᐊᑐᐃᓐᓇᐅᓂᓕᕆᔩᑦ (N-REPAC) 

ᐅᒃᑯᐊᓯᒪᖁᔨᓚᐅᔪᑦ ᓄᓇᓕᓕᒫᓂᑦ 14-ᓂ.

ᐁᕆᓕ 3, 2020-ᒥ: 
  ᑲᓇᑕᐅᑉ ᐅᓇᑕᕐᑎᓴᔭᖏᑦ ᓄᓇᓕᓐᓅᓚᐅᔪᑦ 

14-ᓄ ᐃᑲᔪᕐᓯᒋᐊᕐᑐᓱᑎᒃ ᐳᕙᕐᓗᓈᓗᒃ 
COVID-19 ᐱᕙᓪᓕᐅᖁᓐᓇᒍ.

ᐁᕆᓕ 7, 2020-ᒥ: 
  ᓂᕿᑖᒍᑏᑦ ᐱᒍᑦᔨᒍᓐᓇᓯᓚᐅᔪᑦ ᑮᖕᖑᒪᑦᓯᔪᓄᑦ ᓄᓇᕕᒻᒥ. 

ᐁᕆᓕ 15, 2020-ᒥ:
  ᐊᓂᕐᕋᓯᒪᕆᐊᖃᕐᓂᖅ ᐋᕐᕿᕆᐊᓚᐅᔪᖅ ᓀᓪᓕᕆᐊᕐᓱᒍ 10PM-

ᖑᒧᑦ 9PM-ᖑᔪᕕᓂᖅ ᐅᓗᐃᑦ ᐊᑯᓂᐅᓂᕐᓴᐅᓕᕋᒥᒃ. 
  ᓂᕿᑖᒍᓐᓇᐅᑏᑦ ᐱᔭᐅᒍᓐᓇᓕᓚᐅᔪᑦ ᐃᓄᑐᖃᕐᓄᑦ 

$200-ᓂᑦ ᑕᕐᕿᑕᒫᕐᑕᑐᒥᒃ ᑕᕐᕿᓂᑦ ᐱᖓᓱᓂᑦ.

ᐁᕆᓕ 20, 2020-ᒥ:
  ᑮᓇᕐᒥᐅᑌᑦ ᐊᑐᕆᐊᖃᓕᓚᐅᔪᑦ ᖃᖓᑦᑕᐅᓯᔪᓕᒫᓄᑦ ᒪᓕᑦᓱᒋᑦ 

ᒪᓕᒉᑦ ᑲᓇᑕᒥ ᖃᖓᑦᑕᐅᓯᔪᓕᒫᓄᑦ. 

ᐁᕆᓕ 27, 2020-ᒥ:
  ᑲᑎᕕᐅᑉ ᐳᓖᓯᖏᑦ (KRPF) ᑐᓴᕐᑎᓯᓚᐅᔪᑦ ᖃᐅᔨᒪᐅᑎᓂᒃ 

ᐱᓂᕐᓗᓃᑦ ᖃᑕᓐᓂᖓᓂ ᑎᒍᔭᐅᒪᔪᖏᓐᓂᓗ ᒫᑦᓯᒥᑦ ᐁᕆᓕᒧᑦ. 

ᒣ 6, 2020-ᒥ: 
  ᐳᕙᕐᓗᓈᓗᖃᒍᓐᓀᓂᖓ (COVID-19) ᓄᓇᕕᒻᒥ. 
  ᑲᑎᒪᓂᖃᓚᐅᔪᖅ ᓄᓇᕕᐅᑉ ᑎᒥᐅᔪᓕᒫᖏᑦ ᑐᑭᑖᒍᑎᑦᓴᓄᑦ 

ᓱᒃᑫᑐᒥᒃ ᐅᒃᑯᐃᓯᕙᓪᓕᐊᕆᐊᒥᒃ.

ᒣ 22, 2020-ᒥ:
  ᑐᑭᑖᕐᓂᖅ ᓱᒃᑫᑐᒥᒃ ᐅᒃᑯᐃᓯᕙᓪᓕᐊᕆᐊᖅ ᓄᓇᕕᒻᒥ 

ᐊᑑᑎᓚᐅᕐᑐᖅ ᐱᓇᓱᐊᒍᓯᐅᓚᐅᕐᑐᒥᑦ ᒪᓕᒐᓂᑦ 
ᒪᑐᐃᕙᓪᓕᐊᓂᐊᕐᑐᓂᒃ ᐱᓇᓱᐊᒍᓯᐅᓚᖓᔪᓂᑦ.  

  ᐊᒥᓱᑦ ᑲᑎᒪᔩᑦ ᐃᓕᒃᑰᑎᕐᑐᑦ ᕿᒥᕐᕈᔪᑦ ᒪᓕᒐᐅᖃᑦᑕᑐᓂᒃ 
ᐲᔦᕙᓪᓕᐊᒍᑎᑦᓴᓂᒃ ᐊᒻᒪᓗ ᐅᖑᒪᔭᐅᒋᐊᖃᕐᓂᖏᓐᓂᒃ 
ᐅᕕᒃᑫᑦ ᐊᒻᒪᓗ ᐃᓄᑐᙯᑦ, ᑲᒪᒋᔭᐅᒋᐊᖃᕐᓂᖏᓐᓂᓗ 
ᐊᐅᓚᒍᓐᓇᓯᕙᓪᓕᐊᓚᖓᓃᑦ, ᐱᓇᓱᕝᕖᑦ ᐊᒻᒪᓗ ᐊᓯᖏᑦ 
ᒪᑭᑕᒐᓱᐊᕈᑎᑦᓴᓕᕆᕖᑦ ᓄᓇᕕᒻᒥ ᐳᕙᓕᕆᓐᓈᓘᑉ 
ᐱᒋᐊᓕᕐᕿᑎᑕᐅᑦᑌᓕᓚᖓᓂᖓ ᐃᓱᒪᒋᑦᓱᒍ. 

ᓄᕐᖃᑎᑕᖅᓄᕐᖃᑎᑕᖅ



ᑐᓴᐅᒪᐅᑎᒃ ᖃᒻᒥᓂᑕᓂᒃ ᐅᐱᕐᖔᖅ 2020

ᐅᓇᑕᕐᑎᓴᔦᑦ (Canadian  
Rangers) ᐃᑲᔪᕐᓯᔪᑦ ᓵᓚᖃᒐᓱᕐᓂᒥᑦ 
ᐳᕙᕐᓗᓈᓗᒻᒥᑦ 

ᐅᐃᒻᒪᓇᕐᑐᒧᑦ ᐊᑐᐃᓐᓇᐅᓂᓕᕆᔨᒃᑯᑦ (N-REPAC) 
ᐊᑐᐃᓐᓇᐅᓯᖁᔨᓚᐅᔪᑦ ᓄᓇᕕᐅᑉ ᐅᓇᑕᕐᑎᓴᔮᐱᖏᓐᓂᑦ ᓄᓇᓕᓕᒫᓄᑦ 
14-ᓄᑦ ᐃᑲᔪᕐᓯᖁᔨᑦᓱᑎᒃ ᐊᑐᐃᓐᓇᐅᓂᕐᒥᑦ ᐳᕙᕐᓗᓈᓗᒻᒧᑦ 
ᐊᑦᑐᑕᐅᔪᖃᕐᐸᑦ. ᐅᓇᑕᕐᑎᓴᔮᐲᑦ ᐃᑲᔪᕐᓯᓚᐅᔪᑦ ᓄᓇᓖᑦ 
ᐅᐃᒪᓇᕐᑐᓄᑦ ᐊᑐᐃᓐᓇᐅᓂᓕᕆᔨᒃᑯᖏᓐᓄᑦ ᖃᓂᒪᓐᓈᓗᖃᕐᐸᑦ. 
ᑖᕗᖓᓕᒫᖅ, ᐅᓇᑕᕐᑎᓴᔮᐲᑦ ᐱᕙᓪᓕᐊᑎᑦᓯᓚᐅᔪᑦ ᐊᑎᓕᒻᒥᒃ 
“Operation Laser”, ᐃᓚᐅᑎᑦᓯᔪᒥᒃ 14-ᓕᒫᓂᑦ ᐅᓇᑕᕐᑎᓴᔦᑦ 
ᐊᑐᐃᓐᓇᐅᓂᕆᓂᐊᕐᑕᖏᓐᓄᑦ ᓄᓇᓕᓕᒫᓂᑦ. ᐃᒫᓪᓗᐊᖅ, 40-ᑦ 
ᐅᓇᑕᕐᑎᓴᔮᐲᑦ ᑌᒪᖕᖓᑦ ᐊᑐᐃᓐᓇᐅᔪᑦ 40-ᕆᐊᓪᓓᑦ ᐊᑐᐃᓐᓇᐅᑎᓗᒋᑦ 
ᐊᐅᓚᒋᐊᖃᒍᑦᑎᒃ. ᐱᕕᓕᒫᓂᐊᕐᑐᑦ ᓄᓇᓕᓐᓂᑦ ᐃᑲᔪᕐᓯᕆᐊᖃᓕᒍᑦᑎᒃ 
ᓴᐳᒻᒦᖃᑦᑕᓗᑎᒃ ᓂᕿᑖᕆᐊᖃᓕᕐᐸᑕ ᑐᐱᓕᐅᕆᐊᖃᓕᕐᐸᑕ 
ᐋᓐᓂᐊᓯᐅᕐᑕᐅᕆᐊᖃᓕᕐᐸᑕᓪᓘᓃᑦ. ᐅᓇᑕᕐᑎᓴᔮᐲᑦ ᓯᕗᓪᓕᐅᕆᓂᐊᕐᑐᑦ 
ᐃᑲᔪᕐᑕᐅᕆᐊᖃᕐᑐᖃᓕᕐᐸᑦ.  

ᐱᓇᓱᒐᖃᕐᑎᓯᔩᑦ ᐊᑑᑎᑦᓯᐊᓂᖓ 
KRG-ᑯᑦ ᐅᒃᑯᐊᓯᒪᓂᖓᓂ

ᐱᓇᓱᒐᖃᕐᑎᓯᔩᑦ (Local Employment Officers) 
ᓯᕗᓪᓕᐸᐅᖃᑦᑕᑐᑦ ᐳᕙᕐᓗᓈᓗᖃᕐᓂᖓᓂ (COVID-19) ᓯᓚᕐᔪᐊᒥ. 
ᐊᓂᕐᕋᓯᒪᑦᓱᑎᒃ ᐱᒍᑦᔨᖃᕐᑕᑐᑦ ᓄᓇᕕᒻᒥᐅᓂᑦ, ᕆᐊᖃᒻᒪᕆᓕᕐᐸᓗ 
ᑲᑎᓯᕕᖃᒍᓐᓇᐸᑦᑐᑦ ᒪᓕᑦᓱᑎᒃ ᐅᖏᓯᑦᑕᒌᕆᐊᖃᕐᓂᒥᑦ 
ᓴᓗᒪᕆᐊᖃᕐᓂᑯᓪᓗ.

ᐱᓇᓱᒐᖃᕐᑎᓯᔩᑦ ᐊᑐᓕᑦᑎᓯᓚᐅᔪᑦ ᐅᖄᓚᐅᑎᑖᕐᑎᓯᑦᓱᑎᒃ 
ᖃᕆᑕᐅᔭᒃᑯᓗ ᐊᓪᓚᕕᑖᕐᑎᓯᑦᓱᑎᒃ ᑭᐅᒍᓐᓇᕆᐊᖃᕐᒧᑦ ᐃᓄᐃᑦ 
ᐊᐱᕐᓲᑎᖏᓐᓂᑦ ᓄᓇᓕᓕᒫᓄᑦ 14-ᓄᑦ. 

ᐱᓇᓱᒐᖃᕐᑎᓯᔩᑦ ᑭᐅᖃᑦᑕᓯᐊᕐᑐᑦ ᐳᕙᕐᓗᓈᓗᒃ ᐱᕆᐊᖕᖓᓚᐅᔪᑎᓗᒍ. 
ᐃᓄᓐᓂᑦ ᐃᑲᔪᕐᓯᖃᑦᑕᓱᑎᒃ ᐱᓇᓱᒐᕐᒧᑦ ᕿᑲᒍᓐᓇᐅᑎᓂᑦ, ᑲᓇᑕᐅᑉ 
ᐅᐃᒻᒪᓇᕐᑐᒧᑦ ᑭᐅᒍᓐᓇᐅᑎᖏᓐᓂᑦ (CERB) ᑐᑦᓯᒐᐅᑎᖏᓐᓂᑦ, 
ᐃᓕᓐᓂᐊᑏᑦ ᑮᓇᐅᔭᕐᑖᒍᑎᖏᓐᓂᑦ, ᐃᑲᔪᕐᓯᐅᑏᑦ ᑐᑦᓯᒐᐅᑎᖏᓐᓂᑦ, 
ᓂᕿᑖᒍᑏᑦ ᐊᒻᒪᓗ ᐃᓄᓂᕐᒧᑦ ᐊᑭᑭᓪᓕᒋᐊᒍᑎᓕᕆᓂᕐᒧᑦ.

ᐱᓇᓱᒐᖃᕐᑎᓯᔩᑦ ᐅᖄᓚᕕᐅᒍᓐᓇᑐᑦ ᐅᕘᖓ 1-877-964-2961, 
ᖃᕆᑕᐅᔭᒃᑯᑦ ᐊᓪᓚᕕᐅᒍᓐᓇᑐᑦ leoservices@krg.ca ᐊᒻᒪᓗ 
ᖃᕆᑕᐅᔭᒃᑯᑦ ᑕᑯᕆᐊᕐᕕᓕᒃ Employment Services KRG  
Facebook page @employmentservicesKRG.

ᑲᑎᒪᔩᑦ ᑲᑎᒪᓂᖃᕐᓂᖓ

KRG-ᑯᑦ ᑲᑎᒪᓂᖃᕐᓂᖓ ᖃᕆᑕᐅᔭᒃᑯᑦ ᑕᕐᕋᓕᔮᓚᐅᕐᑐᑦ ᒣ 
25-ᒥ 26-ᒥᓗ. ᑲᑎᒪᓂᕆᓂᐊᓚᐅᕐᑕᖏᑦ ᑕᓯᐊᔭᕐᒦᕋᔭᕐᓱᑎᒃ ᑕᒪᓐᓇ 
ᐊᓯᑦᔨᕆᐊᖃᓚᐅᕐᑐᖅ ᐊᔪᕃᑦᑐᑰᒐᑦᑲ ᐳᕙᕐᓗᓈᓗᒻᒧᑦ (COVID-19) 
ᓯᓚᕐᔪᐊᒥ. 

ᖃᑎᒪᔩᑦ ᑲᑎᒪᓂᖃᕐᓂᒋᓛᕐᑕᖓ ᑐᑭᑖᕐᓯᒪᔪᖅ ᓯᑉᑎᒻᐱᕆ 14-ᒥ 17-
ᒧ. ᑐᑭᑖᓛᕐᑐᑦ ᑲᑎᒪᓛᓕᒍᑦᑎᒃ ᑌᒪᑦᓭᓇᖅ ᖃᕆᑕᐅᔭᒃᑰᓚᕐᒪᖔᑦ 
ᐅᕝᕙᓘᓐᓃᑦ ᐃᓄᑎᒎᓛᕐᒪᖓᑦᑕ. 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 
C.P. 9, ᑰᑦᔪᐊᖅ (ᑯᐯ) J0M 1C0
819-964-2961
info@krg.ca | www.krg.ca


